MANGIÂ BEN PAR VIVI MIÔR.

Scrìt pa lis scuelis primaris

Lis flabis e il mangjâ

1° elementâr

Blancenêf

BLANCENEF

REGJNE TRISTE

SPIELI

VUARDIAN

SIET NANUTS
(Un frut al imite un spieli. Intant ducj chei atris fruts a si sentin in sercli e a jevin cuant ca i tocje a lôr)                          

REGJ - Spieli dai miei desidêris, vutu dimi cui ca je la plui biele di                                 chest reign ?
SPIE - Mi displâs ditilu, regjne,ma la plui biele e je Blancjenêf.
REGJ - Grrrr! (Dute rabiose e clame il vuardian dal bosc) Vuardian, puarte Blancjenêf tal bosc, lì, i tu la copis e tu mi puartis il so cour!!!

VUAR - Sarâ fat, me regjne. (ClameBlancjenêf) Blancjenêf, Blancjenêf, ventu tal bosc a cjapâ sù lis fraulis……
BLAN - Di corse!!!! Tu sâs che mi plâs fa une cjaminade tal bosc e cjapâ su fraulis che son cusî bunis……
 (Van tal bosc e il vuardian si cunfide cun je)

VUAR - Ti vuei ben, ma scugni ubidî la regjne ca mi a dât l’ordin di copati. Ma jo no vuei falu. Tu, i tu cjatis un rifugjo tal bosc e jo copi un cjavroul, cussi i puarti il cour che je mi à domandât. Cuant che dut si je calmât jo vignarai in sercje di te. Bune furtune! (E al va)
BLAN - Mandi e grasis di cour…… (E jentre tal bosc e in tun moment e viôt siet omenus che in file e van a vore cjantant , fasin un gjir dal palc cjantant)

NANU - Anin.Anin.Anin a lavorâ….Anin.Anin.Anin a lavorâ… (Di lontan e viôt la cjasute dai nanuts e a va a sta cun lôr)(Intant tal cjscjel la regjne i domande al spieli)

REGJ - Spieli,spieli dai miei desideris, cui esie la plui biele dal reign?
SPIE - Me regjne, la plui biele je simpri Blancjenêf, che je platade tal bosc in te cjase dai nanùs!
REGJ - Grrr! Cumô i voi jo tal bosc, viestude di vecje e i doi un miluç, che sai ca i plâs, ma chest al sarâ velenât. Cusî sarâ muarte par simpri!.... (Rive tal bosc ,in te cjase di Blancjenêf cun sot il brtàs un zejut plen di miluç )

REGJ - Cheste di sigûr e je la cjase dai nanuts. Spiete co tuchi...Toc,toc...
BLAN - Cui je là?
REGJ - O soi une vecjute, o ai sêt. Mi datu une tace di aghe?
BLAN - Di sigûr, une tace di aghe a si la da a ducj. Eco chi none!!
REGJ - (E bêf )Gracis la me frute! Pal fat che tu mi âs dât la tace di aghe, jo vuei dati un di chescj miluç, ansit il plui biel!                 

BLAN - Gracis, no dîs di no, mi plasin di murî….(In chel e rosee e a mour. La vecje e partìs ghignant. Di lontàn e si sintin ciantâ i nanuts che rivin dal lavôr e in sercli sul palc e girin cjantant.)

NANU - Tornin! Tornin! Tornin di lavorâ…Tornin!Tornin! Tornin di lavorâ……..
I tre purcitùs

PURCJT

PURCJTAT

PURCJTON

LÔF
(E jentrin dentri i tre purcitus cjantant e ducj chei atris in mieç sercli)

PURCJT-PURCJTAT-PURCJTON - O sin tre purcjtùs, o sin biei e ben grasùs. E il lôf  nus voul mangiâ, ma nò, no lu lasìn fa?
CJT - Jo, par no fami mangjâ dal lôf ai studiât di fa une biele cjase, cun spali e cjanis. Lî, di sigûr, no mi cjape.
JTAT - Je masse lisere, il lôf a ti la bute ju. Invesite, jo, la fâs di len e nol podarâ jentrâ di sigûr.
JTON - No capîs nuje, lis vuestris cjasis a son mase liseris e il lôf a lis disfarâ cun tune soflade. La me la fâs sù di madòn, di sigûr nol jentrarâ.
CJT - Ben alore dinsi da fa che plui o spietìn e plui riscjn di là a finile tal stomi dal lôf.
JTAT.-JTON - Tu âs resòn….anin!(Fasin fente di fa sù la lôr cjase cjase. Intant chei ca no recitin a intonin la cjansòn dai purcjtus.Dut finît il lôf al rive la di Purcjt)
LÔf - Purcjt, ven four, che o ai voe di suiâ cun te?
CJT - No je vere. Tu vuelis mangjami!!!!
LÔf - Se no tu vuelis vignî, jo, cuntune soflade ti la buti ju e dopo ti mangj. ( Al sofle)Svvvvvhhh!!!!! (Purcjt al scjampe)

CJT - Daimi une man, mi voul mangjâ. Purcjtàt, viarsimi la puarte che puedi salvami.
JTAT - Jentre. Tu viodarâs che in cheste cjase fate di len il lôf nol jentrarâ.
LÔF - Purcjt, Purcjtàt, vignît a cjapâ su i miluç!!!
JTAT - No, che no vignìn, se nò, four di cjase, tu, tu nus mangjs.
LÔF - Se no voleis vignî four , jo us doi une soflade des mês e us buti ju la cjase. Svvvvvvhhhhh!!!! (Purcjt,Purcjtàt a scjampìn)

CJT-JTAT - La cjase e cole. Danus une man Purcitòn. Viars la puarte co rivìn. Al lôf i cole la bave de bocje da la voe cal à di mangjanus.
JTON - Jentrait, chi nol po cjapanus….Je une cjase di madòns.             

LÔF - Purcjt, Purcjtàt, Purcjtòn, vignît four a zuiâ di platasi, saveis co soi besôl e no ai nissun di suiâ.
JTON - Tu puedis la indenant a suiâ di besôl che nò no vignin four, stin ben dentri.
LÔF - Se no si lassais mangjâ,jo cun d’une soflade us buti ju la cjase e us mangj ducj tre.
JTON - Marameoooo! Prove se tu rivis!!!!
LÔF - Eco!!! Svvvvvhhh!!!! Svvvvvhhh!!!! Svvvvvhhhh!!!!
CJT-ITAT-ITON - Vieee, vieee! No tu rivis!!!!
LÔF - Po ben, se no rivi cusi, o cjapi la scjale e ven dentri pal camin.
JTON - Dai, fradis, mitin tal fouc la cjardere di aghe e cussi sal jentre dentri a si cuei te aghe.
LÔF - Op! Op!( Rinpinansi su) Rivi cumô! Se mangjade co fasarai ca di un pôc. Issa! Issa! Dai co soi rivât. Cumô  mi buti pal camìn…. Ahhhhhhhhhhh!!!!! (I purcitus e siarin cjantant)        

CJT-JTAT-ITON - Cui cal è mase ingort di purcjt , finìs tal pignatòn!!O sin tre pucjtùs, o sin ancje un pôc furbùs. Il lôf nol podarâ mangjâ, tra la la, la la,……
FIN.

2° elementâr
In spiagje

SIORE ISABELLA


CU LA PUSSE SOT DAL NÂS
SIOR RICCARDO



OMP DI SIORE ISABELLA

SIORE FEDE




AMIE DI SIORE ISABELLA

SIOR SIMON




OMP DI FEDE

SIORE ROSE




FEMINE A LA BUINE

BEPO

OMP DI SIORE ROSE E MECANIC

SAMANTA

FIE DI ROSE E BEPO

GERRY

FI DI “
 “

CATY

AMIE DI SAMANTA
MARIE





MAME DI
GLORIA                          

“                                           

CECILIA                        

“                                             

GJELATÂR

CUL BARACHIN CAL VENT GJELATOS IN SPIGJE

PIERUT
FRUT CHE AL VA A COMPRÂ IL GJELATO

COCCO BELLO
AL VENT NOLIS DI COCO
BAGNIN                                                                     

INGRID





TEDESCJE

LIU

INDOCINESE CHE FÂS TATUAGJOS

SISSI

SPISSIARE E GNECE DI FEDE
(Un ombrenon siarât , dôs cjadreis par distirasi. E rivin Siore Isabele e il siô omp Riccardo. Il bagnin  ju servìs di dut pont. In t’un cjantòn si cjate il gjelatâr a vendi gjelatos cun Pierùt )

GJEL - Gjelatòs! Gjelatòs! Gjelatos, di ducj i  savôrs ! 

PIER - Gjelatâr ce gjelatòs atu?
GJEL - Creme,cjocolate, vanilie, pane , piarçul, pistàc,……
PIER - No tu âs il savôr di caco?
GJEL - No! Forsit dopo lu fâs. (Sot l’ombrenòn)
BAGN - Bundî siore Isabele e sior Riccardo. Vuê je une biele zornade par sta in soreli e fasi un biel bagno. (Al viars l’ombrenon e al sisteme lis ciadreis)
RICA - Gracis par lis premuris, fantasìn!
BAGN - Al è il miô misteir e lu fâs cun gust. Ancje cuant co salvi cualchi d’un che nol sa nadâ , mi sint che o ai fat il miô dovê in plen. (Rufiàn viars Isabele)  Magari se une siore biele come je……….podarès salvale!
RICA - Su, su! Lin indenant! Cumô o volìn sta in pâs! Gracis fantasìn, doman  viars jo l’ombrenòn e lis cjadreis…….(Il bagnin al va ,saludant cu la man le siore)

ISAB - Se maleducât che tu sês! ......o setu gjelôs?
RICA - Jo gjelôs!!! No vuei cambiami di sigûr cun t’un sgniacajôs come chel lì!
ISAB - Cuant che cualchi omp a mi fâs i cumpliments , tu , tu tingialussis come il cjapòn de agne Milie. Invesit di rabiati, slargimi la creme par protegimi!
RICA - Sigûr! Ti stoi slargiant tancj di chei bês che no sai nancje jo ce co podarès comprami. Ogni volte , can’de tantis, che tu vâs de paruchiere , tu leis tantis di ches rivistis che a ti consein mil e mil cualitâs di pastròs e che tu , tu ju compris ducj!!
ISAB - Chei pastròs, che tu clamis tu, mi judin a ve plui biele la piel fin che sarai vecje , e no chei sbrendui de siore Rose , … e che piel brusade dal soreli….. Ah! Ce femine a la bune!!(Rivin Rose , l’ompBepo e i fîs Sammante e Gierry. Sporte cun salam, pan e fiasc)

ISAB - (Ju cjale, cun disprès; i dîs al siô omp) -Riccardo, cjale ce int co vin di ve dongie! (Cambiant muse, suridint)- Bundî siore Rose, ce plasê viodile vuê al mâr cun dute la famee!!
ROSE - Bundî! Ce voleiso, i canais no stan fers cun chist cjalt, alore vin pensât di partaju al mâr a rinfrescjasi te aghe.
ISAB - No cjoleis l’ombrenòn?
BEPO - Sin jusâts a sta tal soreli. Di matine fin a sere sin tal cjamp.
RICA - Che e je salût!
SAMM - Mame, vuei là in te aghe!

GERR - Vuei là ancje jo. Vuê ai di fa un ciscjel cul savalòn che al à di jessi grant come chel vêr!
ROSE - No, vuatris no vais ancjemô a bagnasi, veis apene mangjât l’angurie.
SAMM. GERR - Uffa!!!! Vin fan!
BEPO - Dopo che si sin sistemâts. Suiait lì tal savalòn!
GJEL - Gjelatòs! Gjelatòs! Gjelatòs, cun ducj i savôrs!
PIER - Gjelatâr ce savôrs atu?
GJEL - Creme, cjocolate, pane, piarçul, pistàc,….
PIER - Atu gjelato dal savôr di caco?
GJEL - Forsit dopo lu fâs.
SAMM - Une balute al limòn.
GERR - Jo a la fraule.
GJEL - Eco ca. Il miôr gjelato dal mont, fat cu lis mês mans!
CATY (E rive dal gjelatâr e a scomense a fâ amicisie cun Samm.) - Mi plasin i 

gjelatòs cu lis pomis , son une vore boins. Dôs balutis!!
SAMM - Ancje jo soi golose di gjelato cu lis pomis . Ancje se a cjase li mangi a dutis lis oris. Satu, o vin tancj pomârs di dutis lis cualitâts.
CATY - Beade tu che tu puedis velis frescjs! A cjase me no podìn coprant tantis , a costin masse…
SAMM - Po ben, ven cun me che ti doi un miluç. Jo mi clami Sammante e tu?
CATY - Mi clami Caty, o ven di Udin.
SAMM - Tu sês sitadine, jo invesite ven di Vildivâr. Mame dami um miliç che ai di dalu a une me gnove amie ca si clame Caty, a ven di Udin.
ROSE - Chei mignestrons di Udin, no san trop bune ca je la robe frescje, pene cjapade su. Cjomo ninine, sercje!
CATY - Grasie! Sammante ventu a suiâ cu me?
SAMM - Podio mame?
ROSE - Vait, vait. Stait atentis di no là in te aghe!
(Bepo al fâs cunfidense cun Riccardo)

BEPO - Po ben , no doi no savin ce fa. Se al voul lin a suiâ a balis dongje il mâr, magari, lì, o cjatarìn cualchidun-atri par pasâ un pôc di timp.
RICA - Bune idee. Cussi mi conte da lis bestis ca là in te stale, trop lat che al fâs , trops vigjelùs che i son nassûs….
BEPO - Ce curiôs! …O schesi, soi content di spiai dut, amancul no stin a sintî dome petèç di feminis, chi n’dai une sglonfe……
RICA - Se no mi mouf  deventi une mumie come la me siore…(Van vie) 

ISAB - Siore Rose, no si met la creme pal soreli?
ROSE - No mi ocòr. Se mi brustulìs mase, jo stesere, mi met su fetutis di cudumar, cusî mi disinflami in tun momênt.
ISAB (Fra se) - Intant il bagnìn mi a cjalât, che lì cui vut ca la cjali? Puff!!!
(E rive dongie Marie,Amie di Isabele, cun lis fîs Gloria e Cecilia)

GJEL - Gjelatòs! Gjelatòs! Gjelatòs, di ducj i savôrs!



PIER - Ce savôrs atu?
GJEL - Creme, cjocolate, vanilie, pane, piarçul, pistàc….                                

PIER - Atu dal savôr di caco?
GJEL - Forsit dopo lu fâs!
PIER - Je sa la tiarse volte che ti lu domandi, e tu nuje.
GJEL - Tu viodarâs che ti lu fasarai il tiô gjelato di caco!
MARI - Oh! Isabele, ce gust veti judude cusî ben! Se contente co soi!
ISAB - Ancje jo! L’ultime volte che si sin viodudis l’è stât chist unviâr al 

Giovanni da Udine, ca davin “Re Lear”, cun Lavia. Ce serade!!!
MARI - Une des plui bielis rapresentasions che ai viodût. Ah! Ce brafs!!
(Rive dongie Lu che fâs tatuagios)

LU - Tatuaggi di tutti i cololi! I più bei tatuagi olientali! Cinque euli pel falne uno!!!
GLOR - Mame vuei un tatuagjo tal peit!
MARI - Ches porcarîs lì no vuei viodilis intor di te!
CECI - Alore  pues falu jo?
MARI - Vonde! No vuei saventi!!
LU - Cuesti tatuagi non fanno male, limangono solo quatlo giolni  e poi spaliscono. E’ come spolcalsi con del colole lapis, basta solo un po’ di sapone e tutto spalisce!
MARI - Po ben, se l’è cusî, faseju la co volèis. Parseche se vin di tornâ a Udin, no vuei che lis mes amîs a mi cjacarin!
LU - Dieci euli!
MARI - Po mostro, ce chi mi costais par doi sfrìs!! Cjapait culì siet euros.
LU - Dove pitulo?
CECI - Sul peit dret! ....Un biel garoful.
GLOR - A mi, invesite sul peit samp, vuei une sisile! (Al rive Cocco Bello cu la sele plene di tocùs di nole di coco)

COCC - Cocco bello! Cocco bello! Ehi ! Vitamina Africa!!Cocco, cocco, cocco bello!!
GERY - Mame cioimi un tucùt!
ROSE - Fi miô, tu mi sameis un seglâr! Finissile di mastiâ, no tun âs mai avonde!
GERY - Mi plâs!
SAMM - Mi plâs ancje a mi. Mi baste un tucut che dopo lu fâs a mieç cun Caty.
COCC - Cocco bello! Per tutti i fruttuti che sono in spiaggia, cocco bello.
ROSE - Ma la finareis di rompi i stafès! No si pues parasi di nissun,vuê!!! Dai doi tucus e dopo va a fati benedî!! (Pae)

COCC - Il cocco più buono che ci sia! Vitamina Africa!! Cocco d’Africa! Cocco bello! Supo ninine, eco chi!
CATY - Gracis Sammante, no mi dismentearai di te. Cuant che tu vegnis in sitât 

a scuele, tu vignarâs a cjase me.
GIEL - Gjelatòs! Gjelatòs! Gjelatòs, di ducj i savôrs!
PIER - Gjelatâr ce savôrs atu?
GJEL - Creme, cjocolate, vanilie, pane, piarçul, pistàc……
PIER - No tu âs dal savôr di caco?
GJEL - Ti promèt che dopo ti lu fâs!!
PIER - Simpri dopo! Simpri dopo! Tu mi contis dome bausîs!
GJEL - Tal promèt che se dopo no tal fâs i ti regali il baldachin!
PIER - Prometût eh !!!!!
(Rivin Fede e Simòn, e la gnece Sissi)

FEDE - Mandi a ducj! Ce gust viodius e podê restâ insieme cun vuatris come l’an passât. Saveiso, sin pene rivâts.
DUCJ - Mandi Fede, mandi Simòn. Ce môt vae?
SIMO - Dut benòn, baste jesi al mâr. A proposit, a mancin Riccardo e Bepo! Do là sono?
ROSE - Tu sâs, no vuelin stâ cun no! Sin masse vecjs!
ISAB - No nus cjalin nancje!
MARI - Jo no dîs nuie, tant no lu ai plui!
SIMO - Dutis compagnis lis feminis!! Bho!!!
GERY - Il pupâ e sior Ricardo e son a zuiâ a balis dongie l’aghe. Son dome ca tabain e a cialin atòr, specje cuant che pasìn lis bielis frutis!!
SIMO - Voi di corse!! Torni dopo, Fede!!
FEDE - Ducj compains! A proposìt, mi dismenteavi di faus cognossi me gnece 

che fâs la spissiare. Saveiso, je brave di preparâ cremis e decotùs par fâ sta miôr il cuarp.
SISS - Ce plasê cognosius, sioris. Jo soi Sissi.
FEDE - Come l’imperatrice d’Austrie.
ISAB - Nom impuartant……
ROSE (Fra se) - Un nom al val chel atri!
(Rive Ingrid, todescje, e ben in cjâr)

INGR - Ciao! Mandi! Come dire foi in frajulano!
DUCJ - Mandi Ingrid! Come andare in cermania?
INGR - Non prentetemi in ciro!! Io essere contenta di stare con foi, siete tanto simpatici!!!
FEDE - Ce ben ca sta siore Ingrid!
INGR - Non fate tanti complimenti. In cuesto ano ho messo un po’di tanto di crasso!
SISS - Ca no stei a badai a chestis robis. Jo i consei di cjoli cent grams di fueis di edare, si la fâs boli in un litro di aghe, si passe dut e si fâs impàcs fin che je cjalde , sui puescj che son plui cresûs.
INGR - Crazie, per il consilio!
MARI - Ca mi disi, jo co ai la piel secje!
SISS - Si sbat un blanc di ouf e une sidòn di vuelin di ulîf. Si lu slargje in te muse o ancje pal cuarp, si lu lasse par un cuart-dore e po si lavisi cul lat fresc. Viodareis che dopo un cinc voltis si inecuargjareis che la piel sarâ plui frulide!

MARI - Rose,doman tu mi partis un ouf fresc, de tôs gjalinis , i provi e dopo us dîs.
GLOR - E jo pai puntins neris?
SISS - Rusâ su la piel, o une fete di pomodoro o di coce , ma ti racomadi, ca sedin madûrs!

ISAB (Tra se) - Ducj pastròs!! Jo no i crôt a une sgnacaiose. Lis cremis miôr e son chês ca mi li consein i gjornai. A son lis miôr!!!!!
GJEL - Gjelatòs! Gjelatòs! Gjelatòs, di ducj i savôrs!
PIER - Ce savôrs atu vuê?
GJEL - Creme, cjocolate, vanilie, pane, piarçul, pistàc.….
PIER - E no tu âs dal savôr di caco?
GJEL - Sigûr, vuê ti lu ai fat……Juste che par te! ......
PIER - Gielatâr, in cunfidense, atu sercjât ce trist ca lè…...a no mi plâs!
GJEL (I côr davour) - Lasaròn, ti lu ai fat juste par te,……se ti cjapi…..
FIN

3° elementâr
Zoucs

DAVIDE





PLAY STATION BALÒN

BRUNO





“
“
GRAN TURISMO

ENRICO





“
“
SMACK DOWN

MATTIA





MESTRI DI AEROBICHE

GIULIA





AEROBICS
JESSICA





“

UNEVORE MAGRE
DANIELE




“
“

GIULIA





“
“

DAVIDE





“
“

GIADA





ZOUC DI CAMPO
PIERI





“
    “
 “

DOMENICO




ZOUC DI PINDUL-PANDUL

ALE






“
    “

 “

 “ 

DESY





PIPINIS

MATTIA





CONTE PAR ZUIÂ A PLATASI

KEVIN





“

“
“

“                          

DAVIDE





“

“
“

“ 

DANIELE




“

“      “ 

“

(A jentrin in sene Enrico , Bruno e Davide. A sburtin un televisôr e in   man une play station paromp. A plasin la television tal mieç e lôr a si metin difront )
ENRI - Jo vuê us fâs viodi il miô zouc, si clame Smack Down.Veis di viodi trop ca si li dan. Re Mistirio al è il plui fuart ma nol è mâl nancje Marc Cindal. (Al partìs a zuiâ) Dai jù…..Cjapi il bras e zirilu,……. lì ca je la cjadree…….. daile te schene….. Sta atent…. no durmî…… Fai la marcule e cussi tu vinsis……plei la gjambe…distirilu……. dai arbitro conte ……. brao, Re Mistirio al â vint!!!!!!
BRUN - Il zouc ca mi plâs di plui si clame G.T., e vuê sin in te piste di Camp Spiddei, il guidatôr si clame Escudo……. Vieeee!!!.....  Sorpassilu……. orco, soi za lât four……. su, su, co stin cjapânt za qualchi d’un…… un, ……. doi, ….tre, dai co sin……. lì , in curve … doi di lôr…. siiiiii!!!! E cumô la vin fate!!!! ……..
DAVI - Mi plâs il balòn, vuei zuiâ la partide par entrâ in cope dai Campiôns; Udinese–Milan, arbitro Collina. Vie!!!! Kaka, mole che bale…, no sta puartale a   cjase……. Pizzaro….. Pinzi…………. Jaquinta…. passe a Di Michele…… su….. schiribizzilu……. su… Schiribizzilu  ….. indavour …… passe a Muntari cal tire di four…Maldini e Dida son masse fuarts… Pinzi… Jaquinta… Gooool!!!!!! Udin in cope dai Campiôns…..
BRUN - Jo o ai fan, e vualtris?
DAVI - Acje jo.
ENRI - Jo ai partât tre mirindutis, ches che me mari a compre e ca fasin publicitât par televisiòn.
DAVI - Ce bunis, son lis miôr!
BRUN - Dai, tirilis four co ai fan!!!
(Vegnin four, puartansi davour ancje la televisiòn. Sune musiche par fa erobiche, entrin il mestri di palestre e davour ducj chei che van a piardi chilos.Ducj e son imbutîs par fa jodi che son gràs. Un al puarte un vâs grant di Nutella)

MATT - Supo, poltròns, dome mangjâ, dome mangjâ……Vignît davour di me…… un, doi, tre , quatri,  cinc, seis, siet, vot….(E al torne a ripeti par tre voltis fasint i pas). Se sacs di patatis, …supo, un pocje di grinte…. (Partìs la musiche)

DUCJ - Sin stracs….. no la fasìn plui….. fermiti un moment….
MATT - Se i vin apene scomensât… animo, animo, …… moveit chei culòns…..                         

GIUL - Tu disis tu, ma jo ai fan! Un minût sôl, e dopo i fasìn…
JESS - No la fâs plui. Oh! Se strache. Speri che me mari la finisi di disi che soi masse grasse… jo mangj se chi ai voe…… cuant ca je fan….
GIUL – Ei!! Fantàs. Ai puartât un pissùl vasùt di cjocolate….. chi a son i gucjarins par mangjale, …su, su, no stait a fami sintî in colpe dome me……
DANI - Sal è par chel, no ti disìn di no…….
DAVS - Se ca mi plâs….. jo no resist…. mmmmh, se bune……
MATT - Pelandròns, voe di fa nuie….. un, doi,....... (E vie disint , plui voltis)

DUCJ - Ufa!!! …Se sglonfe! ....Se stufe… se fan… i viôt dome balutis devant i voi…… mi gire il ciâf…… cjocolateeeeeee!!!
(Van four a timp di musiche. A jentrin a zuiâ a pindul- pandul, segnin doi cerclis e si metin a zuiâ. In man, ducj e an un pagnut)
DOME - Mi lu à fat miô nono! Chist zouc a mi plâs, parseche  pos sta di four, in soreli, e soredut in copagnie. Su Alex, fasin la conte par chel cal partìs.
ALEX - Conti jo!
DOME - Va ben! Ma ce metino in zouc?
ALEX - Jo ai partât pan e salam, e tu?
DOME - Jo, invezite, pan e mêl. E je che cal fâs miô pari in tal mies dai arcasios, duncje, e à il savôr di flôr di arcasio. Je une vore bune…
ALEX - Ce ca mi plâs….(Rusansi la panse) Cui cal vins al sielz il pagnut. Ti vae ben?
DOME - Sigûr! Cumô o segni i doi cerclis, cui cal fâs plui ponts al sielz il pagnut, ma par faiu bisugne  mandâ il pindul tal sercli dal tiô compaign di souc. Dai conte…..
ALEX - Are beare - che tire fornare  - oro, incenso - questo parenso -ana ton – formadi - stagjòn. Ti tocje a ti.
(Partissin a zuiâ , al vins Alex)

ALEX - No viodevi l’ore di vinzi par podê mangiâ il pagnut cu la mêl!
DOME - Ce pensitu ca mi displasi mangjâlu cul salamp. Di chê in dai tante e pues mangjale cuant chi ai voe! (Van vie mangjant)

(Entre Desy, cul birusut dai frutins , dentri e ten i soi pipins)

DESY - Dana, sta bune e no sta frignâ, se plaiote che tu sês. Ven culî che ti cambii….. sta cujete….. Tonj , viôt di nò fami rabiâ ancje tu, cjape il cjuç e supe il sucar che ti ai metût….. Nancj, se porcarie…… simpri plene come un gût, e si che tu mangjs pôc ma tun fasis tante….. ce puce, … ven chi che ti cambii il pesotut! Se porcarie di fruts…… se i faseis i boins us doi lis sioris che mi a fat la none, soi une vore golose, veis di sercjalis trop bunis ca son!!! (E vie disint, pui an dîs e plui biel al ven. Po e va four)
(A jentre Giada  cun tune sglavare  in man par suiâ a campo.Po dopo al jentre Pieri dut trafelât)

GIAD - Je ore che tu rivis, soi stufe di sta a spietati. Par punisiòn tu segnis il campo. Atu partât la sglavare?
PIER - Sigûr, se nò, se môt fasio a suiâ. Tu sês simpri di spesse, ce atu, i spirts intôr se rivi un pôc tart. Soi stât a judâ me nono che al veve di parâ lis gialinis tal pulinâr, erin scjampadis dutis…. (Intant che al tabae al segne il campo)
GIAD - La conte la fâs jo…… Arìn voltìn - salmàs tal vin - ribàlt todesc - diaul al è pest - ricje piticje - la forcje t’inpicje - ron piron - zire bore - lire cjalçon….. Mi tocje a mi…. (Fâs il zîr)

PIER - Cumô jo…… (Al sbalie)

GIAD - Tu âs sbaliât…. Tu âs sbaliât…. Viee!!! Viee!!(Cojonant)
PIER - Je ore che tu vinsis…. Bon, cumô mangìn. Jo ai puartât un miliç e tu?
GIAD - Tu sâs che mi plasin lis fraulis…. chi ca son…. (E mangin lant four).

(Rivin a suiâKevin, Mattia, Davide e Daniele par zuiê a platasi)

KEVI - Veiso finîts i compìts?
DAVI - Se difisii ca erin vuê…
DANI - Jo ju fâs dopo sene, cun me pari, chel in matematiche no lu bat nissun…
MATT - Se mus co seis. Plui fasìl di cussi no podeve jessi….
KEVI - Al à cjacarât Einstein. Supo, supo, dîs la veretât e dinus che je stade to mari….
MATT - Se voleis crodi a se co ai dit, bon, se nò par me, le compaign.
DAVI - E alore conte, e viôt di contâ ben, sense imbroiâ. Mi racomandi Einstein!!!!!
DANI - Amancul disìn a se souc che suìn!!!
KEVI - A platasi come simpri, nomo?
DUCJ - Sigûr. O sin chi parchel…..
MATT - Ae bae - nun ca trae - trie bie – compagnie - se meracul - tricul tracul - ae bae nacul -…… Ti tocje a ti Kevin.
KEVI - (Al poe il cjâf in tal mûr e al scomense)Un, doi, tre, cuatri, sinc, seis, siet, vot, nouf, deis…. cui cal e al e, se no al sta sot.                     

(A suin come che il souc al domande ,chel ca nol rive a tocjâ chel cal conte,al sta sot. Dopo doi  sîrs a finissin)

DAVI - Ce fan co ai, la mame mi a fat un pagnut cul formadi… ce bon…
KEVI - Me none mi a dât un miluç….
MATT - La mame a fat la torte cu la marmelade, je cussi bune…
DANI - La me, invesite, mi a fat un pagnut cu la marmelade di saresis che là pene fate……
FIN

CISARON

(Toc fat par 15-20 fruts. A jentrin in sene lis dôs ca contin. Ducj chei altris si metin, mieç a drete e mieç a zampe . Cuant che an di mostrâ ce ca fasin a si metin tal mieç, intant chei atris a fasin dai sunôrs ben ritmâts)
DESI - Al veve resòn miô nono cuant che al diseve:- Ros la sere, bon timp si spere, ros la matine , la ploe je visine. Fumate la sere, bon timp si spere, fumate la doman, la sere al è pantan.
FRAN - Nono Rino al dîs che: - Cui ca nol samene nol racuei.- Parseche nol bisugne spetâ par fa l’ort.
DESI - Tu âs resòn. Je ore di sticâ tal ort……
(Si fasin four Matteo , Daniela e Claudio, a imitèin chei ca stichin lant a timp. Intant chei atris a dan il timp disint..)

CORO - Stiche, stiche, --- Sape, sape, --- ………(Par 15-20 seconts. Cussì ta ducj chei altris cuadris ca vegnin dopo)
FRAN - Sa no si colte no si racuei.
DESI - Sa no si racuei no si mangje.
(Claudio e Luca a fasin la cariole ca puarte il ledàn e lu slargin)

CORO - Vuiche, vuiche---Vuae, vuae—……………
DESI - Par cal pari bon, i voul fat lis jechis.
FRAN - No dome par chel, ma ancje parseche ogni samense a bisugne da la sò tiare.
(Margherita e Matteo a fasin fente di fa lis jechis)

CORO - Scjuf ----Paf, paf---……………………
FRAN - Se i riscjelìn o viodarìn ancjemô plui finide la jeche.
(Deborah e Vanessa a riscjelin)

CORO - Spif, spif----Stec, stec---…………………
DESI - No sta fa di mancul di samenâ par poure des passaris.
FRAN - Se si semene ajar si racuei tempieste.
DESI - Bisugne samenâ cu la lune vecje, par ca no ledin in samense.
FRAN - E se tu vuelis la salate pui a la svelte , i voul la lune gnove.

DESI - E no o samenin radic par dut l’an e cusî a nol va in samense.
(Ducj i semenadôrs , a turno,e fasin il lôr dovê)

CORO - Plac, plac---Plac, plav---…………….(Sot vôs)

FRAN - Une bune patate e sta par dut!
DESI - Ancje tal plat!
(Samenin patatis)

CORO - Pate, pate --- Pate, pate----…………
DESI - No i volie plantât i pomodoros?
FRAN - Ancje pevaròns e melanzanis.
(Plantin , par fente, pomodoros , melanzanis e pevaròns.)

CORO - Pepe----Popo----………….








FRAN - I cjsaròns e son boins, e jo tal me ort vuei veiu!
(Semenin i cjsaròns)                                                                            

CORO - Bisi, bisi --- Bisi, bisi----………………….
FRAN - Mancin dome di samenâ i fasoi. Jo sense di chei no pos sta!
DESI - Se boins in padiele cun dentri il musèt!
FRAN - A mi plasin in salate, e no finìs mai di mangjaiu!!
(Samenin i fasoi)

CORO - Se puse, se puse --- Se puse, se puse ---…………….
DESI - Se si voul che la robe cresi a la svelte, bisugne bagnale spes!
(Pompin l’aghe e a bagnin. Lorenzo al fâs la pompe dant il il bràs a Francesca, che a lu mouf come se a pompàs,  e cun chel altri al fâs in do che a ven four la aghe.Gloria a cjape la aghe )
CORO - Splaf, splaf----Glu, glu-----…………….
DESI - Spietìn cualchi setemane e dopo cjapìn su la verdure.
(Ducji chei che an di fà lis verduris e si placin tal mieç.Si scrufin e planc planc a jevin drets imitant la verdure a lôr dade. Fasint chest sunôr. Chei che vegnin cjapâs su e tornin tal puest di partense)

DUCJ - Ooooh!!! Ooooh!! (Sot vôs)

FRAN - Cumô e je ore di cjapâ su il radìc… (Zei, fuarpis e gjest par tajalu)

DESI - Ce boins i pomodoros… Ce bune pastesute che mi fâs… (Zei e fâs fente di cjapaiu sù)

FRAN - Vergis in padiele, ……ce bontât…... (Zei e po creve lis vergis)

DESI - I cisaròns e son pronts…. zei sot il bràs e cjapinju su… (Come dit e fâs)

FRAN - Ogni fadie e merete un premi…
DESI - Ogni strussie e merete pae.
FRAN - E nò, si la sin vuadagnade.
DESI - Rispietant la nature.
FRAN - E sense butâ vie nuje.
DESI - Parseche i vecjos e disevin: - La fan a mude la fave in pan.
FRAN - La fan i dà bon savôr al pan…
DUCJ - Bon apetit…
FIN

Il mignestron

SE A SON ATRIS FRUTS A SI DAI ALTRIS VERDURIS.
(Si disegne une grande padiele e la none Nute e clame lis verduris che po a si metin tal mies de sene. Ogni frut che al fâs la verdure al à di imitale il plui ridicul pusibil. Finît di recitâ al fâs fente di jentrâ tal padielòn. Ducj lis verduris e saràn in sene cun disegnât, su la schene e su la panse,  la verdure che presentin)

NUTE - Mandi. Jo no voi par televisiòn a fa di mangjâ. Ma a vuatris o scugni insegnauslu, e no stait a dismentealu. Il mignestròn, mi lu à insegnât me none e jo vuei insegnauslu a vuatris. Lis verduris li ai cjapadis su frescjs in ta l’ort. Dopo lavadis lis metèis in te pignate che à sa aghe dentri…… Il brocul……
BROC - (Muse e andade di brocul) Esie vere!!! Ao la muse di brocul?!!  Ma ce bon co soi!.... La me rose e je unevorone buine, ten tantis vitaminis: A,B,C…. se li dîs dutis no mi baste dut l’alfabèt… in ogni môt no podeis fa di mancul di me in t’un bon mignestròn. Par tignî san l’intestìn  veis di bevi la me aghe dopo cuet, o mangjami. Sarai un pôc brocul…. ma ce ben chi fâs!!!!!

CIVO - (Vaint) No stait a dismenteami, jo savurìs un pôc dut. Mi clamin vajote, ma fâs ben pe vissie de aghe, par là al gabinèt, par disinfetâ e ancje par mandâ vie i câi…. Se i cjapais une punture di cualchi bistiute, veis di russami su la punture e cussì al sparìs la spisse….. Puarti dome cincuante calorîs par eto, soi siore di vitaminis C, B1, B2 e A,  no mi mancin i sâi minerai come il fiâr, il fosforo e calcio. O vajarài simpri, ma soi une vôre contente……………
NUTE - Supo, vajote. Entre te pignate……
PATA - Ca chi soi. O frite, o lesse, o in umit o al puest dal pan, jo su la taule stoi ben dut l’an. Ten tancj amidos  e lis mês calorîs no si contin , parseche n’dai pocjs. Soi doprade par fa pasâ lis scotaduris dai voi, par vuarî i câi e ancje par netâ l’arint o i veris… A chei che mi samein, disin ca son dai sacs di patatis….vent di chescj sacs!!! Fritis, mmmh, se bunis……
NUTE - Ce fadie che tu fasis……
VERZ - No stait a zuiâ cun me, ancje se samei a un balòn, viodeit di no pidami. Tal mignestròn no pos manciâ. Di vitaminis o ten tantis : A, B1, B2, B6, C, D, E, K , e PP , ma ancje bromo, calcio, cobalt, fiâr, fosforo e tantis atris proprietâs, ancje cuintri l’anemie. E disin che bevint l’aghe in dolâ chi ven cuete, pos curâ i bruscs, ecès,atrosi e atrite,  dutis lis parts dal sisteme respiratori. Saveiso che cun me  fasin cremis pa la piel ?!! Ce verge co soi!!!!!!
VUAI - Soi lungje, soi strete ma o voi simpri jesi mangjade cuete. Pocjs calorîs e pos sta te taule di un c’al voul calâ di pês. Lis mês vitaminis son la A e la C. Consei di mangjami ai anemics e chei che an la diabete. Soi siore di fibris e buine par il smolament di panse. Soi lungje, soi strete ma vuei simpri jesi mangjade cuete!!!!
NUTE - La carote!!!!!!!
DUCJ - Sveiti, ti tocje a ti!!! (Plui voltis)

CARO - (Stralunide) Oh! Scusait! Viôt ben ,  ma soi un pôc surdute. Po ben, jo soi la carote biele e crote, di colôr rancjòn e soi bune ogni stagjòn. Soi plene di vitaminis A, B, C, di sai minerai come : fiâr, fosforo, calcio, sodio , potassio, magnesio e tancj atrîs. Soi cuintri il rachitisim, lis caris, animîs, tubercolosi, infesiòns polmonârs e tantis atris malatîs. Par vuatris feminis , us pari vie lis grispis de muse e us fâs plui biele la piel. E disin, ancje, che cui che mi mangje a si cure la viste, …… ma no lis orelis….
NUTE - Dai po, moviti!
CUSI - Chel cal mangje i cusins i ven il capòt. Pal fat che nol ten tantis proprietâs e calorîs, voi ben pa lis dietis. In compens soi la verdure che l’unviar costi di plui, ancje se mi baste pôc par cresi, une bune tiare e bagnami dispès. Soi pronte par dutis li taulis e ancje , tajade a fetutis e mitude su la muse o fâs deventâ la piel plui biele, gjavi ancje inflamasiòns. Tal mignestròn o vuei jesi ancje jo.
FENO - Podeis disi ce co voleis, jo plâs . Fâs ben pa la circolasiòn dal sanc, par digerî, cuntri i dolôrs dal stomi, cuntri lis malatîs de vîs respiratoris. Nol pâr vere, ma pos ancje mandâ vie il gras in plui, pal fat che fâs ben par là a pisâ. Se invesite veis  inflamasions su la piel, baste fa inpàcs cu la me aghe e us passe dut. Pâr bon di là tal mignestròn!!!
PUAR - Ce elegant co soi!! Ce bon co soi!!! Ce ben chi fâs!!! Soi il miôr! Puès calmaus, judi a eliminâ i acìs urics, fâs ben cuntri i reumatisims,  gote, atrite, assès, plais, câi e duròns. Ten lis vitaminis B e C, fiâr, fosforo, magnesio, sodio, potassio e carboidrâs. Cialaimi ce biel tuf co fâs te pignate, ancjemô sense sclipignâ.
NUTE - Brut lasaròn, tu mi pastrosis simpri….
SELI - A un magri si dîs giambe di selino. Mi veiso mai sercjât? Ce bon co soi. Ten lis vitaminis A, B, C e tantis atris propietâs ; di me disin che fâs calmâ i gnarfs, puarti minerai, antireumatics, rinfrecj  e soi ancje cicatrisant, ven doprât par chei che son in convalesense. Us bastie? 
FASO - Ce fasolade in ta la pignate! In salate cu tun po’di ai e savôrs…. Cul musèt o talpìn… ducj mi vuelin, ancje se ogni tant fâs cualchi rumurùt. Lis mês proprietâs: Pa la pressiòn basse, vitaminisant, diuretic e emolient. Voi ben, ancje, par lis inflamasiòns fasint impàcs; Ten cent e cuarante calorîs in tun eto, ai lis vitaminis A, B1, B2, PP e C. Si trombetarâ un pôc…...ma voleiso meti……...

SAVO - Si use a dì, a un che si fâs cjatâ par dut: Tu sês come i savôrs! Voi ben in scuasit ducj i plats. Ven doprât, cun lis radîs, come diuretic, peritîf, sudorifar; lis fueis par fa lâ vie la fiere. Par brodeons si dopre lis fueis, e ancje, si li dopre par siarâ lis feridis. Pa la piel, si dopre l’aghe par fa impàcs, par sclarî i oufs di dindie e atris maglis.  

BLED - Ancje se cui ca là la diabete nol po mangjami, jo i plâs, ai tantis proprietâs: Antianemiche, la di cuarp, diuretiche, rinfrescj e ten tancj minerai. Si puedin fa decòts , e cun lis mês fueis cuetis e dopo disfredadis, solevìn e judìn chei che an vût des scotaduris.
SPIN - Cjalait ce muscui, cui mi bat. La int e dîs che ten tant fiâr. Jo o dîs che soi vitaminic e antianemic, co pos jesi mangjât sie crût che cuet. Voleiso che us spii alc; scomet che vuatris no lu saveis…. Cu l’aghe che mi veis cuet podeis lavâ la robe nere ca diventarâ plui lustre.
NUTE - Ce tantis robis che mi contin chistis arbis…….
VUAR - Mi dopravin une volte parseche non’dere rîs, ma cumô torni di mode e,  us dîs la veretât, soi unevorone preseât. Ten lis vitaminis B-E, protidi, lipidi, amido e enzimis, insomis fâs ben pardut: Antianemic, rinfrescjant, depuratîf, digjestîf, ricostituent… Ven conseât pal mâl di stomi, pe gote, pai rachitics e nefritics, cuntri la colite e inflamasiòns intestinâl……Us bastie!!!!!!
COCE - Ce coce che tu âs, nancje il purcit a la mangje! Me mi mangjn ducj, pal fat co ten proprietâs diuretichis, cuintri i viârs, par là dal cuarp, inflamasions dês vîs urinaris e dal intestìn. Par mangjâ, plâs cun pan dols, tai gnocs, ancje cussî cuete tal fôr. Ce voleiso di plui, dal prin al dols……
CISA - Plâs a lis feminis parseche fâs ben par lis mascaris di belese, plâs ai frùs pal fat ca mi cjatin picjul, simpatic e bon, che je la robe plui impuartante. Siôr di fiâr, fosforo potassio e calcio, vitaminis C, PP e B1. Ten cent calorîs in t’un eto.
AI - A ducj no plâs, pal fat co pusi il flât. Perô ce ben co fâs, ten zolf, iodio, solfuro, doi principis antibiotics e vuèi esensiai. Soi antisetic polmonâr, cardiotonic, pe circolasion dal sanc, cuntri la sclerosi, o preven il cancar e tantis atris malatîs che cumô dome a diuslis us vegnin di sigûr, alore lè miôr co tasi e che mi mangjadis plui volenteir……
NUTE - Supo entre. Si lasse cuei almancul par seis oris e dopo buine mangjade. Un moment! Se voleis la rizete dal miô mignestròn, vignît culî tes scuelis …………………, domandais dal mignestròn di none Nute a lis bidelis o a lis mestris, che li ringrasi, e lôr us la daràn.
DUCJ - Bon apetit!!!!!!!!
FIN

